
LEZOKO “PILDAIN” ZENTRO SOZIALAREN ERAIKUNTZAREN, USTIAPENAREN ETA MANTENTZE-LANEN KONTRATAZIOA LEHIAKETA IREKI ETA PREMIAZKOAREN BIDEZ ESLEITZEKO LEHIAKETA ARAUTUKO DUEN BALDINTZA OROKORREN ORRIA.
ATARIKOAK
1. artikulua.-  Kontratuaren xedea.
Kontratuaren xedea da honako instalazioen eraikuntza eta urbanizazioa, ekipamendua eta ustiapena:
.- 26 plazako aparkalekua
.- 40 plaza dituen eguneko zentroa
.- Tutoretzapeko apartamentuak (20 apartamentu)
.- Hirugarren adinekoentzako lokala
.- Gizarte-zerbitzuen udal-bulegoak
Egin beharreko obra Jaime Abalos arkitektoak idatzi eta Lezoko Udalak 2007ko martxoaren 26an egindako osoko bilkuran onartu du. 
Kontratuaren aurrekontuaren edukia
Helburuaren zehaztasuna.
1.-Kontratistak bere gain hartuko du “Pildain” zentro sozialaren eraikuntza eta ekipamendua, eta orobat eguneko zentroaren, tutoretzapeko apartamentuen eta hirugarren adinekoentzako lokalaren mantentze-lanak eta ustiapena. Horrez gain, eskaini egingo du astegun eta jaiegun bakoitzeko erabiltzaileak ordaindu beharreko prezioa eta orobat erabiltzeko lagapen-erregimenean esleitutako aparkaleku-plazen salmenta Lezoko udalak hitzartutako gehienezko prezioan.   
 Kontratatuak, Udalaren arauak eta proiektua kontuan hartuz, honakoa egin beharko du:
2.- Eraikuntza eta urbanizazio lanak.
3.- Ekipamendua
.- Aparkalekuak. 

.- Hirugarren adinekoentzako lokala.
.- Eguneko zentroa.
.- Tutoretzapeko apartamentuak.
.- Hiri-altzariak.
.- Gizarte-zerbitzuen bulegoak
4.- Instalazioen ustiapena 

Kontratuaren helburua da ere eraikitako instalazio hauen ustiapena esleitzea: 
.- Aparkalekuak. 

.- Hirugarren adinekoentzako lokala.
.- Eguneko zentroa.
.- Tutoretzapeko apartamentuak.
Instalazioak ustiatzea da haien helburua betetzeko beharrezkoak diren zeregin guztiak egitea. 
Zeregin horien barruan daude:
.- Instalazioak ondo funtzionatzeko beharrezkoak diren mantentze-lanak
.- Instalazioen helburuak betetzeko beharrezkoak diren berrikuntza-lanak eta inbertsioak
.- Ekipamenduak konpontzea eta ordezkatzea
.- Beharrezkoak diren giza-baliabideak, baliabide materialak eta antolamendu-baliabideak erabiltzea.
Hirugarren adinekoentzako lokala, eguneko zentroa eta tutoretzapeko apartamentuak Gipuzkoako Foru Aldundiaren parametroei jarraiki ustiatuko dira pertsona ezinduentzat eta udal parametroei jarraiki pertsona autonomoentzat.
Halaber, lehiaketara aurkezten diren enpresek hitzematen dute lehiaketaren xedea beteko dutela; hau da, aurreikusitako obra guztiak burutu eta zerbitzua ustiatuko dutela, iraungi, bahitu edo jabez aldatzen den arte. 
2. artikulua.– Eraikuntza-lanen araubide juridikoa.
Hitzarmenaren xede diren lanetan, lehiaketaren emakidaduna Udalarekin lotesten duen harremanaren izaera herri-lanen emakidetako ohikoa izango da, Herri Lanak Esleitzeko Hitzarmena arautzen duen maiatzaren 23ko 13/2003 Legean ezarri bezalaxe; hartara, ezin izango dira ezarri aipatutako obrak eraikitzeari dagozkion ondorio juridikoak, emakidaren xede den zerbitzu publikoari dagozkionak kontuan hartu gabe. Nolanahi ere, obrak guztiz bukatuta eta erabiltzeko egoera onean eman beharko dira.  
Hala eraikuntza-lanak nola zerbitzuaren ustiapena esleipendunaren-emakidadunaren zorte eta arriskupean emango dira, indarrean dagoen legeak ezarritako moduan. 

3. artikulua.- Gastuak.
Eskaintza-prozesuaren ondoriozko gastuak, hala nola Aldizkari eta egunkarietako iragarkiak ordaintzera behartuta egongo da esleipenduna. 
Esleipendunaren kontura izango dira ere proiektu espezifiko guztiak idaztetik eta instalazioen lanak zuzentzetik eta orobat urbanizazio-proiektua idaztetik eta lanak zuzentzetik eratorritako gastu guztiak. Halaber, nahitaezko bisatuei eta aipatutako instalazioen legeztatzeari dagozkien gastuak ordaindu beharko ditu. 

Esleipendunaren kontura izango da ere jarduera-proiektua idazteari dagokion gastua. 
Gastuen barne daude, esaterako, erreprodukzio, litografia eta itzulpen gastuak. 
Esleipendunaren kontura izango dira ere obra berria deklaratzeko izapideak eta Ondasun Higiezinen gaineko Zergak. 
Orobat, lehiaketari, eta hitzarmena prestatzeari eta formalizatzeari dagozkion gastuak ordaindu beharko ditu. 
Udalaren baimena behar denez, Eraikuntzen, Instalazioen eta Obren gaineko zerga ordaindu beharko da lanak egin ahal izateko. Era berean, udal-baimenak (obra-lizentzia, jarduera-lizentzia, lehen erabilerako lizentzia) eskuratzeko, esleipendunak ordaindu egin beharko ditu beharrezkoak diren espedienteak bideratzeko tasak.   

II.- LANEN INGURUKO BALDINTZA TEKNIKOAK:
4. artikulua.- Obra hesitzea eta seinaleztatzea.
Biztanleak obrara sartzea saiheste aldera, behar bezala itxiko da. Itxitura honen eremua, forma eta materialak Exekuzio Proiektuan zehaztuko dira. Exekuzio Proiektuan ere adierazi beharko da ondoko eraikuntzen (bizitegi-eraikuntzen eta asistentzia-eraikuntzen) sarbidearen segurtasuna bermatzeko modua.
Esleipendunak beharrezkoak diren ohartarazpen-kartelak jarriko ditu lanek irauten duten bitartean. Obraren babes-neurriak adierazteko kontratistak ipini behar dituen seinaleen testua euskaraz ere egongo da idatzita.  
Esleipenduna behartuta egongo da ibilgailuen zein oinezkoen zirkulazioa segurtasun-baldintza egokietan mantentzera. Horretarako, oinezkoen, gidarien eta obrako langileen segurtasuna une oro bermatuko dituzten seinale bertikal eta horizontalak, informazio-kartelak eta errotuluak jarri beharko ditu.       
Jarri beharreko trafiko-seinaleak arauzkoak izango dira, beren kokapena hirigunearen ezaugarriei egokituz eta obra-gunea bere eraginpean dagoen bidearekiko duen kokapena aintzat hartuz.   
Seinaleek eta babes-neurriek sortutako gastu guztiak esleipendunaren kontura izango  dira.
5. artikulua.– Kalitate-kontrola. Saiakuntzak.
Eskaintzaileak, eskaintzarekin batera, egin beharreko saiakuntzen plan orokor bat aurkeztuko du (Oinarrizko Araudia, Jarraibideak, Erregelamenduak eta gai honetan nahitaez bete beharreko gainerako arauak betez egin beharreko saiakuntzak, analisiak eta probak).  
Indarrean dauden Kalitate Kontroleko arauei jarraiki (urriaren 22ko 238/1996 Dekretua), Exekuzio Proiektuak Kalitate Kontroleko Programa izeneko eranskin bat izan beharko du nahitaez, teknikari eskudunak edo eskudunek idatzitakoa.  
Zuzendaritza Fakultatiboak Kalitate Kontroleko Liburua osatu beharko du obrak irauten duen bitartean eta bere edukia urriaren 22ko 238/1996 Dekretuak adierazitakoa izango da. 
Dena den eta goian aipatutakoa gora-behera, Udalak une oro izan beharko du saiakuntzen emaitzen berri; eta irregulartasunen bat atzemanez gero, obrak geldiarazi eta egokiak diren erabakiak har ditzake. 
6. artikulua.– Lizentziak eta legeztatzeak.
Emakidadun enpresa nahitaezko lizentziak eta bidezko baimen administratiboak lortzeaz arduratuko da, eta orobat aparkalekua, hirugarren adinarentzako lokala, eguneko zentroa eta tutoretzapeko etxebizitzak eraikitzeko, okupatzeko eta abian jartzeko beharrezkoa den guztia egiteaz, aplika daitekeen araudiaren arabera.  
Halaber, eginbehar hau betez, instalazio elektrikoak, aireztatzekoak eta beste edozein motatakoak legeztatzeaz arduratuko da. Horrez gain, kontratuaren xede diren instalazioak eta jarduera legeztatzeaz arduratuko da.  
Behin obra bukatuta, obrako zuzendariak udal-administrazioari entregatuko dio proiektua, hala badagokio, behar bezala onartutako aldaketak eta guzti (obra bukaerako planoak eta dokumentu idatzia). Dokumentazio honi, gutxienez, honakoak erantsi beharko zaizkio: harrera-akta, eraikuntza-prozesuan parte hartu duten eragileen zerrenda, obra bukaerako ziurtagiria, kalitate-kontrolaren ziurtagiria, eta orobat eraikina eta instalazioak erabiltzeko eta mantentzeko jarraibideak, aplikagarria den araudiaren arabera eta nahitaezkoak diren bisatuak dituztela. Halaber, Obra Berriaren Deklarazioa eta Ondasun Higiezinen Zergan alta eman izanaren ziurtagiria aurkeztuko da.
7. artikulua.- Erantzukizunak.
Behin lehiaketa ebatzita, Esleipenduna lanak behar bezala burutzeaz eta finantzatzeaz arduratuko da. 
3. artikulua. - Finantzaketa.
Udalak, BEZ barne, 114.225,89 euroko ekarpena egingo dio emakidari urtero. Kopuru hau urtero eguneratuko da. (IV. eranskina, amortizazioen koadroa)
Esleipendunak hipotekatu ahal izango du bera titular den emakidarako eskubide erreala –betiere Udalari aldez aurretik jakinarazita–, baina ez emakidaren eraginpeko ondasunik.   Itzulketarako data baino bost urte lehenago, hipoteka kitatuta dagoela bermatu beharko da. 
9. artikulua.- Beste zenbait arau.
Aurreko espezifikazioak bete egin beharko dira, udal mailako edo goragoko beste zenbait indarreko arauk ezarritakoa gora-behera, hala nola: Eraikuntzari eta urbanizazioari buruzko Udal Ordenantzak, Otsailaren 27koa 3/1998 Legea, Euskal Herriko Ingurugiroa Babesteko Lege Orokorra, abenduaren 22ko 38/1972 Legea, Ingurugiro Atmosferikoa babesteari buruzkoa, eta oro har Ingurugiroa Babesteko eta Segurtasunari eta Osasunari buruzko beste edozein arau, baldin eta kontratu honen gaian eraginik badu.    
Proiektu teknikoak bete egin beharko du Eraikuntzaren Kodigo Teknikoa, martxoaren 17ko 314/2006 Errege Dekretuak onartutakoa.
Halaber, proiektua onartu arte indarrean sartuko liratekeen arauek ezarritakoa bete egin beharko da, betiere kontratu honen gaian eraginik badu.  
III.-
BALDINTZA EKONOMIKO ETA JURIDIKO-ADMINISTRATIBOAK.
10. artikulua.- Kontratistaren sailkapena. 

Orri honen xede diren lanak egiteko, beharrezkoa da eskaintzaileak edo azpikontratatutako enpresak kontratistaren sailkapena ziurtatzen duen agiria izatea. Hona hemen sailkapena: A Taldea, 1. Azpitaldea, d) kategoria; C Taldea, 2. Azpitaldea, d) kategoria, C Taldea, 4 Azpitaldea, d) kategoria, C Taldea, 6. Azpitaldea, d) kategoria; eta G Taldea, 6. Azpitaldea, d) kategoria.
11. artikulua.- Asegurua.
11.1. Izenpetu beharreko polizak.
Proiektua onartu ondoren eta obrak hasi aurretik, emakidadunak polizaren kopia eta jarraian aipatzen diren aseguru-kontratuen kontratazio-primaren ordainagiria eta polizaren kopia aurkeztu beharko ditu. Aseguru-kontratu hauek esleipendunak kontratatu eta bere gain hartuko ditu eraikuntzak dirauen artean eta bermearen epean zehar:
a) Eraikuntzako Arrisku Orotako Poliza, amaitutako eta amaitu gabeko lanek jasan ditzaketen kalteak egin beharreko lanen zenbateko berdinean edo handiagoan estaltzen dituena.  Naturaren fenomenoengatik eta terrorismo-ekintzengatik jasandako kalteak ere estaliko ditu.
Aseguruaren epea gutxienez urtebetekoa izango da, obrak jasotzen direnetik hasita.
b) Erantzukizun Zibileko poliza orokorra, patronala, gurutzatua eta amaitutako lanena, aseguratu gisa, kontratista, azpikontratistak eta, obren sustatzaile moduan, Administrazioa barne hartuta: 
- Erantzukizun zibil orokorra
Muga ezbehar eta urte bakoitzarengatik:


1.500.000 euro.
Muga biktima bakoitzeko:



                        300.000 euro.
- Erantzukizun zibil patronala:
Muga ezbehar eta urte bakoitzarengatik:


1.500.000 euro.
Muga biktima bakoitzeko:



                        150.000 euro.
- Bukatutako lanen Erantzukizun Zibila          12 hilabete
c) Hamar urterako erantzukizuneko estaldura-poliza, beharrezkoa izanez gero. Polizak bermearen epea amaitu ondoren eraikuntzan ager daitezkeen ezkutuko akatsak estaliko ditu. Poliza honek akats horiek konpontzeko beharrezkoak diren lan guztien kostua hartuko du bere gain, nahiz eta eraikuntza aurritua ez izan.
Lehen aipatutako bermeek aseguratutako muga onartutako proiektuaren kontrata bidezko betearazpen-aurrekontua izango da, kontzeptu guztiak barne.
Kontratistak polizaren aurrekontratuaren egiaztagiria eta ordainagiria aurkeztu beharko ditu lanak jasotzean. 
d) Halaber, lanak amaitzen direnetik, esleipendunak “arrisku ororen aurkako” aseguru bat izenpetu beharko du, instalazioen, makinen, ekipamenduen, tresnen eta altzarien birjartze-balio osoa estaliko duena hitzarmena indarrean dagoen bitartean. Era berean, ustiapena hasi aurretik, higiezinen erantzukizun zibileko aseguru bat sinatu beharko du; eta orobat bere jardueraren ondorioz hirugarrenei sortarazitako kalteak aurreko atalean adierazitako mugaraino estaliko dituen erantzukizun zibileko aseguru bat.   
12. artikulua.- Obrak egitea.
12.1.- Obrak egitea.
Emakidaren xede den instalazioen eraikuntzak barne hartzen ditu aparkalekuaren, “Pildain” Zentro Sozialaren, Eguneko Zentroaren, Bulegoen, hirugarren adinekoentzako Lokalaren eta tutoretzapeko apartamentuen eraikuntza, ustiapen eta funtzionamendu egokiarentzat beharrezkoak diren obra eta instalazio guztiak –lineak, hodiak, estoldak eta beharrezkoak diren beste zerbitzu batzuk desbideratzeko obrak eta instalazioak barne–.
Lanak onartuko den proiektua zehatz-mehatz jarraituz egingo dira eta orobat proiektua interpretatuz Zuzendariak edo honen laguntzaileek emandako jarraibideak kontuan hartuz. Emakidadunak jarraibide hauek bete beharko ditu. Dena den, proiektuan adierazitakoa jarraitzen ez bada, aldaketek aurretik Udalaren onespena izan beharko dute.
Lanak egoki egiteko, emakidadunak obra Zuzentzeaz eta Segurtasuna eta Osasuna Koordinatzeaz arduratuko diren pertsonak izendatuko ditu, betiere eskatutako titulazioa dutela egiaztatu ondoren eta Udalak onartu ostean. Udalak, bestalde, udal-teknikari bat izendatuko du, obra dirauen artean Zuzendaritza-taldearekin egunero elkarlanean arituko dena. Teknikari honek ahalmena eta ardura izango du kontratu honen xede diren obrak ondo egiteko egokitzat jotzen diren azaleko aldaketak onartzeko.
Beraz, eraikuntzan zehar beharrezkotzat jotzen den proiektuaren edozein funtsezko aldaketa dagokion udal-organoak onartu beharko du.
Nolanahi ere, aparkalekua eraikitzeko lanak Eguneko Zentroa eta tutoretzapeko apartamentuak eraikitzeko lanekin eta urbanizazio-lanekin koordinatu beharko dira. Horretarako, esleipendunak beharrezkoak diren neurriak hartu beharko ditu. 
12.2.- Segurtasun-neurriak.
Halaber, emakidadunaren kontura izango da obrak egiten diren bitartean segurtasuna bermatuko duten behin-behineko segurtasun-neurri guztiak –argiteria publikokoak barne–  jartzea.
12.3.- Arrastoak agertzea.
Lanak egiten diren bitartean kontratistak berehala jakinarazi beharko dio Udalari giza-jardueren arrastoen, hala nola, eraikuntza zaharren, arotzeriaren, hilobien, zeramiken eta antzekoen agerpena.
12.4.- Zerbitzu publikoen funtzionamendua.
Emakidadunak une oro bermatu beharko du obren mende dauden zerbitzu publikoen ohiko funtzionamendua.
Obrak egiteko zerbitzu publikoak eten behar izanez gero, emakidadunak aurretik udal-administrazioaren baimena eskatu beharko du. Udal-administrazioak finkatuko du etenaldiaren garrantzia, iraupena, eta, hala badagokio, hartu beharreko behin-behineko neurriak.
12.5.- Erantzukizuna.
Emakidadunak bere gain hartuko du erantzukizun osoa obrak ondo burutzeari dagokionez, eta arduradun bakarra izango da -Udalaren aurrean nahiz hirugarrenen aurrean- obrak egiten diren bitartean sor litezkeen kalteei erantzuteko orduan.
Emakidaduna bere langileek, makinek edo egindako lanek hirugarrenei eragindako edozein motatako kalte eta istripuren arduraduna izango da. 
12.6.- Obrak hastea.
Obren Zuzendariak -edo horretarako izendatuko den pertsonak- egiaztatuko du lanen zuinketa Lezoko Udalaren ordezkariaren eta emakidadunak-esleipendunak izendatutako kontratistaren, edo honen obra-delegatuaren aurrean. Bertan bildu eta zuinketa egiaztatu ondoren, emaitzaren akta idatzi eta udal-administrazioari jakinaraziko diote.
Lanak aipatutako akta izenpetu eta hurrengo egunean hasiko dira, eta nolanahi ere obrak egiteko epea zuinketa egiaztatzeko akta izenpetu eta hurrengo egunetik hasita kontatuko da.
Akta idazteko orduan desadostasunik balego, obrak hasteko epea bertan behera geldituko litzateke akatsak edo oztopoak konpondu arte, indarrean dagoen araudiari jarraiki.
12.7.- Obrak egiteko kontratazioa.
Emakidadunak zuzenean nahiz enpresa kontratistaren bidez egin ahal izango du kontratazioa, betiere Orri honek eta kontratazio publikoari buruz indarrean dagoen legediak ezartzen dituzten baldintzak betez emakidadunak horretarako izendatzen badu, erabakia Udalari jakinaraziz.
Kontratistak, aldi berean, obra -guztia edo zati bat- hirugarrenekin azpikontratatu ahal izango du, betiere aurretik Udalari jakinarazi eta honek baimena ematen badio. 

Nolanahi ere, enpresa azpikontratistek esleipendunarentzat eta kontratistarentzat Orri honetan jasotzen diren eta aplikagarriak diren betebehar guztiak bete beharko dituzte, bereziki langileekiko betebehar sozialen betearazpenaren justifikazioari dagokiona.
12.8.- Obrak zaintzea eta mantentzea.
Eraikinak eta instalazioak zaintzea eta garbitasuna eta funtzionamendu ona une oro bermatzea esleipendunari dagokio Udalak obra behin betiko eskuratu arte.  
Hori dela eta, emakidadunak beharrezkoak diren mantentze-lanak eta konponketak hartuko ditu bere gain, kopurua eta arrazoia edozein izanda.
Nolanahi ere, emakidadunaren kontura izango dira ondorengo gastuak:
1)  Obrak eta instalazioak mantendu.
2)
Kalteak konpondu.
3)
Uraren, energia elektrikoaren, gasaren, telefonoaren eta antzekoen hornidura eta dagozkion zerga guztiak.
4)
Zaborrak eta hondakin-urak hustu.
5)
Lokalak garbitu, margotu eta apaindu.
13. artikulua.- Obra hartzea, bermearen epea eta fidantza itzultzea.
Burututako obra Herri Administrazioen Kontratuen Legeari dagokion Testu Bateginaren 147. artikuluan ezarritakoari jarraiki hartuko da.
Obren bermearen epea 40 urtekoa izango da, behin-behineko harreratik kontatuta. Epe horretan, kontratista obra zaintzeaz arduratuko da Orri honetan ezarritakoari jarraiki, Zuzendari Fakultatiboak ematen dizkion jarraibideen arabera.
Behin betiko bermea itzuli aurretik Obraren Zuzendariak edo Lezoko Udalaren ordezkariak egindako txostenean obrek baldintza egokiak betetzen ez dituztela ikusiz gero, kontratista emakidadunari epe luzaezin bat emango zaio atzemandako hutsuneak konpontzeko. Epe hau amaituta ez baditu hutsuneak konpondu, Udalak –egoera baloratu eta emakidadunari entzun ondoren–, beharrezkoak diren obrak subsidiarioki egin eta obren zenbatekoa behin betiko fidantzatik kendu ahal izango du kontratua deuseztatu gabe, edo kontratua haustea erabaki ahal izango du, kontratistaren erantzukizunen garrantziaren arabera. 
Behin betiko bermea Obraren Zuzendariak eta Lezoko Udalaren ordezkariak aldeko txostenak onartu eta horri buruz Udalak erabakia hartu ondoren itzuliko zaio kontratista emakidadunari hiru hilabeteko epe luzaezinean.
14. artikulua.- Administrazio eta jurisdikzio eskudunen eskumenak.
Kontratazio-organoaren eskumena da kontratu administratiboa interpretatzea eta bere betearazpenak sortzen dituen zalantzak argitzea.
Halaber, herri-interesen ondorioz egindako kontratua aldatu eta, hala badagokio, hautsi dezake, betiere mugen barnean eta Herri Administrazioen Kontratuen Legedian ezarritako baldintzei eta ondorioei jarraiki.
Kontratua interpretatzean, aldatzean edo haustean kontratazio-organoak hartzen dituen erabakiak berehala betearazi beharko dira.
Kontratu administratiboak interpretatzean, aldatzean, haustean eta ondorioak zehaztean sor litezkeen zalantzak kontratazio-organo eskudunak argituko ditu. Organo honen erabakiek bide administratiboari amaiera emango diote eta horien aurka administrazioarekiko auzi-errekurtsoa jarri ahal izango da, aipatutako Jurisdikzioa arautzen duen Legean ezarritakoari jarraiki.
iv.-
epeak
15. artikulua.- Emakida. 
Emakidaren epea gehienez 40 urtekoa izango da, irekitzeko lizentzia eskuratzen denetik.   
16. artikulua.- Obrak burutzeko eta izapideak egiteko epeak. 
Obrak burutzeko gehienezko epea exekuzio-proiektua onartzean ezartzen dena izango da eta gehienez 24 hilabetekoa Zuinketa Akta sinatzen denetik aurrera kontatuta. Zuinketa Akta Udalak baimena eman diola esleipendunari formalki jakinarazi eta hurrengo 10 egunen barruan egingo da.
Esleipendunak epea betetzen ez badu, atzeratzen den egun natural bakoitzeko 500 euroko isuna ordaindu beharko du.
Emakidadunak dagokion jardueraren lizentzia eskatu beharko dio Lezoko Udalari.
V.-
KONTRATUA ESLEITZEKO ERA.
17. artikulua.- Eskaintza iragartzea.
Eskaintza honen iragarkia Gipuzkoako Aldizkari Ofizialean argitaratuko da. 

Halaber, Lezoko Udalak udalerrian ale gehien saltzen dituzten egunkarietan jarri ahal izango ditu iragarkiak.
Argitalpen guztiei dagozkien gastuak esleipendunaren kontura izango dira. 
18. artikulua.- Proposamenak aurkeztea.
18.1.- Proposamenak aurkezteko lekua, ordua eta moduak.
Eskaintzaileek beren proposamenak 8:00etatik 13:30etara aurkeztuko dituzte Udalaren Erregistro Orokorrean, Eskaintzaren iragarkia Gipuzkoako Aldizkari Ofizialean argitaratzen denetik 13 egun naturaleko epean. Herri Administrazioen Araubide Juridikoaren eta Administrazio Prozedura Erkidearen 30/1992 Legeak ezarritakoaren arabera, proposamenak postaz bidali ahal izango dira, aurkezpen-epearen barruan. Enpresariak proposamena postaz bidaliz gero, posta-bulegoan igorpena ezarri izanaren data eta ordua justifikatu beharko ditu eta Kontratazio Mahaiari eskaintza telefax edo telegramaren bitartez bidali izana adierazi beharko dio.  Bi baldintza horiek betetzen ez badira, ez da proposamenik onartuko. Nolanahi ere, epea amaitu eta hamar egun naturalen barruan proposamenik jasotzen ez bada, hura ez da inolaz ere onartuko.
18.2.
Behin-behineko bermea.
Lehiaketan parte hartzeko behin-behineko bermea 60.000 eurokoa izango da, Herri Administrazioen Kontratuen Legeari dagokion Testu Bateginaren 35. artikuluan jasotakoari jarraiki. Bermea nahitaez gordailatu beharko da Udalbatzaren Gordailu Kutxan.
Bermeak itzultzea Kontratazio Organoak erabakiko du.
18.3.
Proposamenen edukia.
Proposamenak Euskal Autonomia Erkidegoko hizkuntzaren batean aurkeztu beharko dira.
Eskaintzaileek lau gutun-azal itxitan aurkeztuko dituzte beren proposamenak. Gutun-azalak, nahi izanez gero, lakratu eta zigilatu ahal izango dira.
18.4. Kontratatzeko ahalmena:
Eskaintza honetan parte hartu ahal izango du gaitasun juridiko eta jarduteko gaitasuna duten pertsona fisiko edo natural orok, baldin eta ekainaren 16ko 2/2000 Errege Dekretu Legegilearen 20. artikuluan hitzarmenak egiteko ezintasunari edo bateraezintasunari buruz aipatzen diren egoeretan ez badaude.
Baina enpresa eskaintzailea zerbitzuak beste enpresa batekin kudeatu nahi izanez gero, azken hauek Enpresen Aldi Baterako Elkarte bat eratuz aurkeztuko dira lehiaketara eskaintzailearekin. Dena den, ematen diren zerbitzuak eskaintzeko eskaintzailearengandik bereizi ahal izango dira, zerbitzuaren esleipenduntzat joz. Hortaz, bereizita eman ahal izango dira Eguneko Zentroari, tutoretzapeko apartamentuei eta aparkalekuen kudeaketari dagozkien zerbitzuak.
LEHEN GUTUN-AZALA: kontratatzeko ahalmena.
Eskaintzailearen agiriak izango ditu barnean eta honako izenburua jarriko zaio: “esleitzeko lehiaketa publikoan parte hartzeko proposamena”.  

Eraikina martxan jartzeko beharrezkoak diren proiektuak idazteko konpromisoa. 

Kontratatzeko ahalmena:
Barnean, hauxe izango du:
A )1.- Banakako enpresaburua bada, Nortasun Agiri Nazionala.
2.- Elkarteak baldin badira, eraketaren eta, hala badagokio, aldaketen eskrituraren baimendutako kopia edo frogagiria, Merkataritza Erregistroan behar bezala inskribatuta. 

Horrez gain, elkartearen ordezkariak Lezoko Udalaren Idazkariak behar bezala askietsitako Ahalordearen kopia baimendua edo frogagiria  aurkeztuko du. 
B) Herri Administrazioen Kontratuen Legeari dagokion Testu Bateginaren 20. artikuluan kontratuak egiteko debekuari buruz aipatzen diren egoeretan ez dagoela dioen aitorpena, Orri honen III. Eranskinaren arabera.
C)  Zerga-betebeharrei dagokienean ordainketak egunean dituela ziurtatzen dituzten Ogasunen (Foru Ogasunen edota Estatuko Ogasunaren) agiriak.
D) Gizarte Segurantzaren betebeharrei dagokienez ordainketak egunean dituela ziurtatzen dituzten agiriak.
E) Kaudimen ekonomikoa, finantzarioa eta teknikoa Herri Administrazioen Kontratuen Legeari dagokion Testu Bateginaren 16. eta 17. artikuluei jarraiki ziurtatu beharko da, honako agirien bitartez:
.- Arrisku profesionalen kalte-ordainen aseguru bat dagoela ziurtatzen duen finantza-erakundeen txostena edo, hala badagokio, agiria.
.- Urteko kontuak edo laburpenak eta negozio globalaren eta enpresak azkeneko hiru urteetan egindako obren zenbatekoari buruzko aitorpena.
.- Eskatzen zaion enpresa sailkapenaren eta kalifikazioaren egiaztagiria, eskaintzailea eraikuntza-lanen kontratista denean.
F) Zinpeko aitorpena, non enpresa eskaintzaileek obretan lan egin behar duten langile guztiak –Enpresaren kontura Gizarte Segurantzan– une oro behar bezala aseguratzeko edo afiliatzeko konpromisoa hartzen dutela esaten den. Aitorpenarekin batera, Gizarte Segurantzaren TC-2 kotizazio-inprimakien fotokopia aurkeztuko da, proposamenaren aurkezpenaren aurreko azken bi hilabeteei dagozkienak. Kontratuaren edozein fasetan aipatutako aitorpenaren konpromisoa betetzen ez badu, enpresak ezin izango du parte hartu Lezoko Udalak deitzen dituen eskaintza berrietan, bestela ere izan ditzakeen erantzukizunak gora-behera.
G) Eskaintzaileak behin-behineko bermea osatu duela egiaztatzen duen agiria.
Euskal Autonomia Erkidegoaren Kontratu eta Kontratisten Erregistroa onartzen duen Urriaren 14ko 223/1986 Dekretuak araututako Kontratisten Erregistroan inskribatuta dauden hautagaiek Letratu arduradunaren indarreko ziurtagiriaren kopia aurkeztu ahal izango dute. Honela, a)1, a)2, b), c), d) eta e) ataletan adierazitako agiriak aurkeztetik salbuetsita geratuko dira.
BIGARREN GUTUN-AZALA: lehenengoaren izenburu bera izango du eta honako azpititulua jarriko zaio: “Memoria Teknikoa”.
Barnean, hauxe izango du gutxienez:
a) Obra-plana. Plan honek barne hartuko ditu obrak egiteko epeak, obrak egiteko modua (zuzena edo azpikontratazioaren bitartez) eta obrak egiteari dagokion kostuaren ebaluazio ekonomikoa.
b) Lanak egiteko metodologia eta epeak.
c) Lanak garatzeko programa edo lanen plangintza, hala badagokio, denbora eta kostua aurreikusiz. 
d) Ekipamenduaren ezaugarriak (Eguneko Zentroarentzat eta tutoretzapeko apartamentuentzat). Horretarako, integrala izango den Ekipamendu Proiektuaren zirriborro bat aurkeztu beharko da.
e)  Aurrekontu banakatua.
HIRUGARREN GUTUN-AZALA: lehenengoaren izenburu bera izango du eta honako azpititulua jarriko zaio: “Azterketa Ekonomiko-Finantzarioa”.
Bi gutun-azal izango ditu:
3.1. Gutun-azala: aparkalekuari buruzko azterketa ekonomiko finantzarioa izango du barnean. Azterketa honek barne hartuko ditu: 
.- Eragiketaren azterketa finantzarioa, non gutxienez aurreikusitako gastuak (eraikuntza, ustiapena eta finantziazioa) eta diru-sarrerak zehazten diren.
.- Erabiltzeko lagapen-erregimenean esleituko diren aparkaleku-plazengatik eskatutako kopurua BEZ barne. Kopuruak ezin izango ditu 22.000 euroak (BEZ barne) gainditu. 

.-  Publizitatera eta banaketara zuzendutako zenbatekoa.
.- Eskaintza ekonomikoa, Orri honen I. Eranskinaren arabera egindakoa.
3.2. Gutun-azala: tutoretzapeko apartamentuei, hirugarren adinekoentzako lokalari eta Eguneko Zentroari buruzko azterketa ekonomiko finantzarioa izango du barnean. Bi zerbitzu hauetarako honako agiriak aurkeztuko dira:
.- Guztira egindako inbertsioa.
.- Tarifen koadroa, beharrezkotzat jotzen diren zerbitzu-moten eta erabiltzaile-klaseen aldagaiak dituena, eskaintzailearen ustez aurreikus daitezkeen erabiltzaile-kopuruaren eta kostuen kalkuluetan oinarrituta. Eguneko Zentroari dagokionez, proposamenak plaza pribatuen ingurukoak izango dira; izan ere, itundutakoetan prezioa Aldundiak finkatzen du 20/2002 Foru Dekretuaren arabera.
.-  Zerbitzu eta plaza mota bakoitzarengatik aurreikusitako okupazioa.
Tarifa egun-mota kontuan hartuz:
.-  Zerbitzu bakoitzaren ustiapen-kontua, emakidadun enpresarenaren espezifikoarekiko beregaina izango dena, eta aurreikusitako bilakaera. 
Egon litekeen beste jarduera osagarri baten ustiapen-kontua. 
.- Orri honen II. eranskina.
LAUGARREN GUTUN-AZALA: izenburu bera izango du eta honako azpititulua jarriko zaio: “Eguneko Zentroaren, hirugarren adinekoentzako Lokalaren eta tutoretzapeko apartamentuen asistentzia-proiektua”. 

Gutxienez, ondoko alderdiak hartuko ditu barne:
1.- Funtzionamendu eta antolamenduaren inguruko irizpide orokorrak.
2.- Langileen zerrenda; kopurua, kualifikazioa, lanaldia, txandak eta lanegunak, ordezkapenak, eta antzekoak zehaztuz.
3.- Eguneroko jardueraren eta zerbitzuen antolaketa.
4.- Jarduera-programa.
5.- Ebaluazioa eta jarraipena.
18.5.
Aldi baterako enpresa elkarteak.
Zenbait enpresaburu Aldi Baterako Enpresa Elkartea eratuta lehiaketara aurkezten direnean, aipatutako elkartea osatzen duen kide bakoitzak jarduteko duen ahalmena eta kaudimena egiaztatu beharko ditu, aurreko puntuan ezarritakoaren arabera. Horrez gain, proposameneko idazki bat aurkeztu beharko dute, honakoak adieraziz: sinatzen duten enpresaburuen izena eta egoera; enpresaburu horiek duten partaidetza; ahalorde nahikoa izango duen eta, kontratua esleitu ondoren, bertatik eratorritako eskubideak eta betebeharrak bete ahal izango dituen ordezkariaren edo ahaldun bakarraren izendapena; eta esleipendunak izanez gero, aldi baterako batasun formala osatzeko konpromisoa. Kontratua aldi baterako enpresa elkarteari esleitzen bazaio soilik egingo da idatzia eskritura publikoan.
19. artikulua.- Kontratua esleitzeko izapidea.
Kontratazio mahaiaren osaketa eta eginkizunak
Eskaintzak irekitzeaz eta esleipen-proposamena egiteaz arduratuko den Kontratazio Mahaia honela osatuko da:
Mahaiburua: Alkatea edo bera ordezkatzeko izendatutako zinegotzia.
Mahaikideak: Hirigintzako zinegotzi delegatua 

                       Gizarte gaietako zinegotzi delegatua

  Udal Idazkaria
     
  Udal Kontu-hartzailea
Idazkaria:  Administrariak.
Aurkeztutako agirien aldez aurretiko kalifikazioa.
Kontratazio mahaia osatu ondoren, Mahaiburuak lehenengo gutun-azalak (“Kontratatzeko ahalmena”) irekitzeko agindua emango du.
Aurkeztutako agirietan konpondu daitekeen akatsik atzemanez gero, Kontratazio Mahaiak, egokitzat joz gero, gehienez hiru eguneko epea eman ahal izango dio eskaintzaileari okerra zuzen dezan.
Proposamenak irekitzea.
Proposamenak aurkezteko epea amaitu eta bosgarren egun baliodunean, Kontratazio Mahaiak Bigarren, Hirugarren eta Laugarren gutun-azalak irekitzeari eta eskaintzaileen proposamenak irakurtzeari ekingo dio jendaurrean.
Udal Zerbitzu Teknikoek txosten teknikoa idatzi ondoren, Kontratazio Mahaiak esleipena egingo duen kontratazio organoari aurkeztuko dizkio plikak irekitzeko Akta eta egokitzat jotzen duen Proposamena –Orri honetan jasotako irizpideak adieraziko dituena–. Halaber, Aldundiari txostena eskatuko zaio, eskaintzak hainbat dekreturekin eta aplikagarriak diren gainerako araudiekin bat datozen ala ez jakiteko. Hauek dira Dekretu horiek: martxoaren 10eko 40/98 Dekretua, Gizarte Zerbitzuen baimena, erregistroa, homologazioa eta ikuskapena arautzen duena; martxoaren 10eko 41/98 Dekretua, hirugarren adinekoentzako egoitza zerbitzuei buruzkoa; eta urriaren 17ko 202/2000 Dekretua, adineko ezinduentzako eguneko zentroei buruzkoa   
Kontratazio Mahaiak esleipen-proposamena aurkeztuko dio esleipena egin behar duen Kontratazio Organoari.
Gobernu Batzordeak egingo du esleipena, udalbatza ordezkatuta, apirilaren 21eko 11/99 legearen 22-4. artikuluari jarraiki.
Halaber, aipatutako organoaren esku uzten da kontratua aldatzeko edo luzatzeko eskumena.
Proposamen antiekonomikoak.
Lehiaketa esleitu gabe geratu ahal izango da, eta hala bada, eskaintzaileek ez dute inolako kalte-ordainik jasotzeko eskubiderik izango. 

20. artikulua.- Kontratua esleitzeko irizpideak. 
Lehiaketan aurkeztutako agiriei dagokienez, hauexek dira kontratua esleitzeko kontuan hartuko diren irizpideak:
A.-  Hirugarren adinekoentzako Lokalaren, Eguneko Zentroaren eta tutoretzapeko apartamentuen eraikuntza, ustiapen eta kudeaketari dagokienez: 75 puntura arte:
1.- Asistentzia-eskaintza (gehienez 50 puntu)
Zerbitzuen proiektu funtzionalaren eta helburuen ikuspegi orokorra. 3 puntura arte.
Eguneroko lana antolatzeko sistemak eta zereginen kontrolak, ebaluazioa eta koordinazioa. Kudeaketa-sistemak helburuak kontuan hartuta, eginkizunen eta erabileren definizio zehatza, organigrama, funtzioak, langileak trebatzeko planak eta lan-hitzarmen aplikagarria.  7 puntura arte.
Erabiltzailearen arreta-sistemak haren tipologia kontuan hartuta: modulazio-motak eta kokapena, ostalaritza, etab. Asistentzia-programen eta programa soziokulturalen diseinua. 12 puntura arte
Asistentzia-langileen ratioak. 10 puntura arte
Gipuzkoako eguneko zentroen eta tutoretzapeko apartamentuen kudeaketan eskarmentua. 10 puntura arte
Tutoretzapeko apartamentuetan itundutako plazen eta eguneko zentroko plaza pribatuen prezioak. 5 puntura arte
Adinduei beste zerbitzu batzuk eskaintzeko aukera. 3 puntura arte
2.- Eskaintza ekonomikoa (gehienez 10 puntu)
Lanak egiteko preziorik merkeena baloratukoa da. 
3.- Proiektuaren bideragarritasun ekonomiko-finantzarioa (gehienez 15 puntu).
 Zerbitzuen bideragarritasuna, eskainitako prezioarekin bat etorriz baloratuko da, honako faktoreak kontuan hartuz:
Proposatutako prezioak, udalak ordaindu beharreko kanona beherantz hobetuz.
Aurkeztutako agirien zehaztasun-maila eta informazio-aberastasuna, eta bereziki, eraikuntza eraikitzeko eta mantentzeko beharrezkoak diren inbertsioen finantziazioa. Orobat baloratuko dira hirugarren adinekoentzako lokalaren, eguneko zentroaren eta tutoretzapeko apartamentuen emaitzen kontuak eta balantzeak. 
Emakida-aldian aurreikusitako finantza-ratioak, indarraldian zehar duen finantza-segurtasuna bereziki baloratuz.  
Emakida-aldi guztian zehar aurreikusitako ratio ekonomikoak, aurreikusitako errentagarritasunaren oreka eta ekoizpen-faktoreen ordainketa egokia bereziki baloratuz.
Plaza eta zerbitzu mota bakoitzaren okupazio aurreikuspenak eta prezioak emakidaren oreka finantzarioari egokitzea.
Emaitzak bat etortzea erabilitako parametroekin (okupazioa, soldata-mailak, langile-ratioak, aurkeztutako hobekuntzak,...). 
B.- Aparkalekuaren eraikuntzari, ekipamenduari, ustiapenari eta kudeaketari dagokionez:__________________________ 25 puntura arte.
Proposamenaren bideragarritasun ekonomiko-finantzarioa, zerbitzuaren aurreikusitako ustiapen-kontuaren arabera.  Aintzat hartuko dira, besteak beste, finkatutako prezioak eta okupazio aurreikuspenen eta prezioen egokitzapena emakidaren oreka finantzarioarekiko:________________________10 puntura arte.
Udalak ordaindu beharreko kanona beherantz hobetuz aurkeztutako prezioak: _________________ _________________15 puntura arte.
- Irizpide ekonomikoak BEZ kontuan hartu gabe baloratuko dira.
vi.-
KONTRATUA BURUTZEA
21. artikulua- Behin betiko bermea.
21.1.- Obren bermea.
Kontratua esleitu ondoren, Herri Administrazioen Kontratuen Legeari dagokion Testu Bateginaren 41. artikuluan jasotakoari jarraiki, kontratistari jakinaraziko zaio lanak egiteko behin betiko bermea gordailatu beharko duela, jakinarazpena jaso eta hurrengo 15 egunen barruan. Behin betiko bermea obraren aurrekontu osoaren %4 izango da eta obren bermearen URTEBETEKO epea igaro ondoren itzuli egingo zaio kontratistari, obrak formalki hartzen direnetik kontatzen hasita.
Halaber, emakidadunak, zerbitzua ustiatzen hasi aurretik, 100.000 euroko fidantza jarri beharko du. Enpresen Aldi Baterako Elkarteko enpresaburuak dagokien zerbitzua eskaintzako Elkartearengandik  bereiziko balira, Udalaren onarpen-akordioan, zerbitzua behar bezala ematen dela bermatzeko jarri beharreko fidantza finkatuko da. Fidantza hau bereizi egingo da fidantza orokorretik.
21.2.- Aurkezteko modua.
Behin betiko bermea abalaren edo Herri Administrazioen Kontratuen Legeari dagokion Testu Bateginaren 36.1. artikuluan jasotzen diren moduetako baten bidez jarri ahal izango da. 
Fidantzak Udalaren Gordailu Kutxan gordailatu beharko dira.
21.3.- Obligazio bermatuak.
Fidantzek beren gain hartuko dituzte Herri Administrazioen Kontratuen Legeari dagokion Testu Bateginaren 43. artikuluak adierazten dituen obligazioak eta zuzendu beharreko akatsetatik sortutako gastuak betearazte subsidiarioaren bidez. 

22. artikulua.- Agiri osagarriak.
Esleipenaren jakinarazpena jaso ondoren, esleipendunak honako agiriak aurkeztu beharko ditu hamabost egun baliodunen barruan:
a) Obra egiteko aipatutako behin betiko bermea eta dagozkion polizak aurreko artikuluan adierazitako moduan eta kopuruan ordaindu izana egiaztatzen duen agiria.
b) Aldizkari Ofizialetan eta prentsan jarritako iragarkiak ordaindu izanaren egiaztagiria.
23. artikulua.- Kontratu-agiria.
Esleipendunak –esleipenaren jakinarazpena jaso eta biharamunetik kontatzen hasita 30 eguneko epearen barruan– kontratu-agiri publikoa sinatu beharko du Udalbatzak erabakitzen duen egunean.  Kontratua eskritura publikoan egitearen ondoriozko gastuak emakidadunak ordaindu beharko ditu.
Kontratistari egotz dakizkiokeen arrazoiak direla-eta, ezin izango balitz adierazitako epean kontratua egin, Administrazioak hura haustea erabaki ahal izango du, betiere indarrean dagoen legediaren baldintzak betez interesdunari entzun ondoren. Kasu horretan, bidezkoa izango da behin-behineko bermea konfiskatzea eta sortarazitako kalteak ordaintzea.
24. artikulua.- Emakidadunaren betebeharrak.
Orri honetan jasotzen diren eta arau osagarrien aplikaziotik datozen betebeharrez gain, hauexek dira emakidadunari dagozkion betebeharrak:
a) Behin betiko fidantza adierazitako epean jartzea.
b) Kontratua formalizatzea.
c) Orrian xedatutako moduan zerbitzua ematea.
d) 15 eguneko epean, bat-batean suertatutako ezintasunen edo bateraezintasunen berri eman beharko du.
e) Zuzentze eta ikuskatze lanak eta ikerketa ekonomiko eta teknikoak egiteagatik tasak eta orobat aplikagarriak diren beste tasa batzuk ordainduko ditu, indarreko xedapenek adierazitako moduari, epeari eta zenbatekoari jarraiki.   

f) Eskaintzak eta kontratuak sortutako gastu guztiak ordainduko ditu. Besteak beste, Gipuzkoako Aldizkari Ofizialean eta prentsan iragarkia jartzeagatik eta kontratua formalizatzeagatik eta obra berria deklaratzeko eskritura egiteagatik sortutakoak.
g) Eskaintzak eta kontratuak sortutako Estatuko eta bertako zerga guztiak (Tasak, Kontribuzioak eta Zergak) ordainduko ditu.
Halaber, obrak egiteko beharrezkoak diren baimenak lortzeko zerga eta tasa guztiak ordainduko ditu, Orri honen 3. artikuluak jasotzen duen salbuespena izan ezik. 
h) Ondorengo xedapenetan ezarritakoa bete beharko du: Langileen Estatutua, 1/1995 Errege Dekretu legegileak onartutakoa, martxoaren 24koa; Gizarte Segurantzaren Lege Orokorra, 1/1994ko Errege Dekretu legegileak onartutakoa, apirilaren 14koa, Lanpostuetako Segurtasun eta Osasunaren Gutxieneko Xedapenei buruzkoa; 31/95 Legea, azaroaren 8koa, Laneko Arriskuen prebentzioari buruzkoa; enpresaburuaren jardueraren sektorean aplikagarriak diren Lan Ordenantzak eta Hitzarmen Kolektiboak; eta oro har Lan-harremanen, Gizarte Segurantzaren eta Segurtasun eta Osasunaren arloetan indarrean dauden xedapenak –autonomikoak zein estatukoak–.
i) Zerbitzuaren eta orobat bere betebeharrak ez betetzearen ondorioz hirugarrenei sortarazitako kalteak ordainduko ditu.
j) Esleipenduna behartuta egongo da zerbitzua ematera erabiltzaileak eta, oro har, jendeak EAEren bi hizkuntza ofizialak erabiltzeko duen eskubidea errespetatuz eta erraztuz, eta bi hizkuntza horiek erabiltzera.  
k) Eraikinak eta instalazioak zaintzea eta garbitasuna eta funtzionamendu ona une oro bermatzea; eta beharrezkoak liratekeen berritze-lanak egitea. 
l) Ekipamenduak eta hirikoak ez diren altzariak zaintzea eta, hondatzen direnean, ordezkatzea. 
m) Zerga-betebeharrei eta Gizarte Segurantzari dagokienean ordainketak egunean dituela ziurtatzen dituzten agiriak aurkeztu beharko ditu urtero.
n) Eraikuntza-lanen kontratistak Orri honetan eskatzen zaion sailkapena egiaztatu beharko du, eraikuntza-lanak hasi aurretik.  
25. artikulua.- Emakidadunaren betebeharrak.
Hauek izango dira emakidadunak izango dituen eskubideak:
a)  Udalak esleipendunaren eskura jarriko ditu kontratu honen xede diren instalazioak eta lurrak. 
b) Udalak babes juridikoa emango dio, udalaren aparkaleku-zerbitzu publikoaren emakidadun gisa errespetatua izan dadin. Udalak, beharrezkoa denean, emakidaren xede den zerbitzua ematean sor daitekeen edozein arazo saihesteko edo konpontzeko esku hartuko du.
c) Emakidaren oreka finantzarioari eutsiko zaio Orri honetan jasotako moduan eta Tokiko Korporazioen Zerbitzuen Araudiaren arauei jarraiki.
d) Emakidaren xede diren ondasunak, obrak eta instalazioak erabiliko ditu zerbitzuaren funtzionamendurako beharrezkoa den moduan.
e) Premiamendu-bidea erabili ahal izango du emandako zerbitzuagatik erabiltzaileek zor dizkieten prestazio ekonomikoak jasotzeko. 
f) Behin betiko fidantza itzuliko zaio Orri honetan erabakitako moduan.
g) Emakidadun izaerari atxikitako gainerako eskubideak, Orri honetan espresuki zehaztuta ez egon arren.
26. artikulua.- Administrazioaren eskubideak eta betebeharrak.
a) Administrazioak une oro ikuskatu eta kontrolatu ahal izango ditu obrak. Zerbitzua zuzentzea eta ikuskatzea udal-teknikariei dagokie. Teknikari hauek beharrezkoak diren jarraibideak emango dizkiote emakidadunari zerbitzua modu egokian eta eraginkorrean emateko. 
b)  Kontratua onartutzat joko da emakidadunaren arrisku eta zorira, Herri Administrazioen Kontratuen Legeari dagokion Testu Bateginak 98. artikuluan xedatutakoaren arabera eta 144. artikuluak jasotzen duen salbuespena izan ezik.
c)  Udalak ez du izango ez lan-arloko harremanik ez harreman juridikorik emakidadunaren langileekin kontratua indarrean dagoen bitartean, ez eta bukatzen denean. Halaber, ez du harreman zuzenik izango erabiltzeko lagapen-erregimenean esleitu diren aparkaleku-plazen erabiltzaileekin.
VII.-
AZKEN XEDAPENAK.
Lehen adierazitakoaz gain, edozein unetan, emakidadunak emakidaren ustiapena hobeto bermatzeko eman daitezkeen Ordenantzak edo Arauak bete beharko dituela onartu behar du.
I. ERANSKINA: 

Proposamen-eredua.
............................... Jaun/Andreak, adin nagusikoa denak, ...............................ko biztanlea denak eta............ NAN  zk. duenak, bere izenean (edo, hala badagokio, .................. -ren izenean) adierazten du:
1.- 
Ezagutzen duela “Pildain” Zentro Soziala ustiatzeko eta mantentzeko lehiaketa publikoa arautzen duten baldintza partikular teknikoen, ekonomikoen eta juridiko-administratiboen orria.
2.-   Aztertu eta ezagutzen dituela Lehiaketaren Oinarrien Orriak.
3.-  Lehiaketaren oinarrien orriak eta orobat aurreko atalak aipatzen dituen agiri eta testu legalak eta arauzkoak oso-osorik onartzen dituela.
4.- 
Lehiaketa berari esleitzea nahi duela. Horretarako, hauxe eskaintzen du, aparkalekuei dagokienez:
Erabiltzeko lagapen-erregimenean esleituko diren aparkaleku-plazengatik eskatutako kopurua …………… eurokoa izango da, BEZ barne. (Kopuru honek ezin izango ditu 22.000 euroak -BEZ barne- gainditu).
(Eguna eta sinadura)
LEZOKO UDALEKO ALKATE LEHENDAKARI JAUNA.
II. ERANSKINA:
............................... Jaun/Andreak, adin nagusikoa denak, ...............................ko biztanlea denak eta............ NAN zk. duenak, bere izenean (edo, hala badagokio, .................. -ren izenean) adierazten du:
1.- 
Ezagutzen duela “Pildain” Zentro Soziala eraikitzeko, kudeatzeko eta hornitzeko lehiaketa publikoa arautzen duten baldintza partikular teknikoen, ekonomikoen eta juridiko-administratiboen orria.
2.-
Eguneko Zentroari dagokionez hitzarmenaren zerbitzua emateko konpromisoa hartzen dudala, jarraian zehazten diren plazak eta prezioak eskainiz. 
Eguneko zentroaren itundutako plaza-kopurua ……
Eguneko zentroaren plaza pribatu kopurua ……
Lanegunak:
Plaza pribatua, asistentziazko tarifa………………..…………..  €/eguna
Plaza pribatua, garraioa………………..………….. €/eguna
Jaiegunak:
Plaza pribatua, asistentziazko tarifa………………..………….. €/eguna
Plaza pribatua, garraioa………………..………….. €/eguna
Beste zerbitzu bat:………………………………......................€/eguna
3.- Tutoretzako apartamentuei dagokienez hitzarmenaren zerbitzua emateko konpromisoa hartzen dudala. 
Plazaren prezioa banakako apartamentuetan ………………. 
Plazaren prezioa apartamentu bikoitzetan ………………. 
Tutoretzapeko banakako apartamentuaren oinarrizko plaza ………………. €/eguna  
Tutoretzapeko apartamentu bikoitzaren oinarrizko plaza ………………. €/eguna
Erabiltzaileen arropa garbitzeko zerbitzua ……..................€/eguna
Apartamentua garbitzeko zerbitzua …….................. €/eguna
Erabiltzailea zaintzeko zerbitzua …….................. €/laneguneko ordua
Erabiltzailea zaintzeko zerbitzua …….................. €/jaieguneko ordua 
Beste zerbitzu batzuk:………………………………......................€/eguna
4.- Hirugarren adinekoentzako Lokalari dagokionez hitzarmenaren zerbitzua emateko konpromisoa hartzen dudala. 

III. ERANSKINA:
AITORPEN-EREDUA.
(Eguna)
.....................................................................................Jaun/Andreak, ...........................NAN zk. duenak, .......................................................................................................................helbidean bulegoak dituen ..................................................enpresaren.........................denak, hauxe aitortzen du:
Ez bera, ez ordezkatzen duen entitatea, ez entitatearen Gobernu Organoen kideak ez daudela –ekainaren 16an 2/2000 legegintzako Errege Dekretuak onartutako– Herri Administrazioen Kontratuen Legeari dagokion Testu Bateginaren 20. artikuluan hitzarmenak egiteko debekuari, ezintasunari edo bateraezintasunari buruz aipatzen diren egoeretan.
Eta honela jasota gera dadin, Lezoko Udalarekin kontratatzeko eskaintzaileek aurkeztutako agirietan behar diren eraginak izan ditzan, Ziurtagiri hau egiten du.
Lekua, eguna eta sinadura
IV. ERANSKINA
AMORTIZAZIOEN KOADROA
Ikus pdf bertsioa edo inprimatutako orria, ez baitago word formatuan.



